Lys Vaken for verda 
Dette opplegget kan du bruke for å setje fokus på å vere Lys Vaken for verda, og for å lage ei god ramme rundt å dele ut Kirkens Nødhjelps Superhelt-kalender. Kalenderen kan du tinge her. 

Tid: Opplegget kan vare i alt frå ti minutt til tre timar avhengig av korleis du tilpassar det.  Viss du ikkje har så mykje tid, vil vi tilrå at du fokuserer på punkta Dialog rundt framsida på superhelt-kalenderen, og Del ut kalenderen (slide 5 og 6 i Power Point). 
Tips:  Viss du brukar dette opplegget til Lys Vaken, kan du informere andre barnefamiliar i kyrkja om at dei kan kome på gudstenesta dagen etter der også dei kan få adventskalender. 

Tips: Leggje ved ein lapp/invitasjon til borna og familiane deira med informasjon om julegudstenesta når du deler ut kalenderen. Då kan dei ha med seg den lilla pappbøssa med flaskepant-pengar, og gje den saman med offergåve til Kirkens Nødhjelp, eller som ei separat innsamling. 

Refleksjon rundt jul 
· Snart er det jul. Er det nokon som gleder seg?  Kva gleder de dykk til? (NB:  Kanskje det er nokon som ikkje gleder seg til jul).
· Kva handlar jula om? 
· Fortel historia om Maria og Josef som først ikkje fekk plass i noko herberge, men som til slutt fekk hjelp og plass i ein stall saman med dyra. Tenk så bra at nokon hjelpte dei! 
Framlegg til bibeltekstar: 

· Luk 2, 1-20

· Luk 2, 41-52
Det som skjedde i denne stallen for over 2000 år sidan, markerer tida vi går inn i – advent. Advent handlar jo nettopp om lyset som kom til verda. Dette skal vi feire - i tillegg til at 1. søndag i advent markerer starten på eit nytt kyrkjeår.
Namnet Lys vaken handlar ikkje om at vi skal vere vakne heile natta, men at vi skal vere vakne for det som skjer i oss og rundt oss. Vi skal vere vakne andsynes Gud, kvarandre, verda og oss sjølve. Ikkje minst kan vi oppleve at Gud er Lys vaken for oss.
Dialog rundt framsida på superhelt-kalenderen 

· Her kan du vise fram framsida på kalenderen på skjerm ved å bruke vedlagde Power Point, eller ved å vise fram sjølve kalenderen. 
· Kva ser de her? 

· Ser de noko som er litt rart, som eigentleg ikkje passar heilt inn her? (Superheltane). 
· Kva gjer desse borna med kappe? Kva skal dei vise? 
· Kva er ein superhelt?  (Ein superhelt er ein som gjer noko for andre. Og det vil Jesus at vi skal. Han vil vi skal vere Lys vakne for kvarandre og for verda).
· Kvifor vil Jesus det?  Jau, fordi Jesus er konge for rettferd. 

Framlegg til bibeltekst om rettferd: 
Matteus, 7.12

Alt de vil at andre skal gjera mot dykk, skal de òg gjera mot dei.

Matt, 25, 35 - 40
Eg var svolten, og de gav meg mat; eg var tørst, og de gav meg drikke; eg var framand, og de tok imot meg; 36 eg var naken, og de kledde meg; eg var sjuk, og de såg til meg; eg var i fengsel, og de vitja meg.’ 37 Då skal dei rettferdige svara: ‘Herre, når såg vi deg svolten og gav deg mat, eller tørst og gav deg drikke? 38 Når såg vi deg framand og tok imot deg, eller naken og kledde deg? 39 Og når såg vi deg sjuk eller i fengsel og vitja deg?’ 40 Men kongen skal svara dei: ‘Sanneleg, eg seier dykk: Alt de gjorde mot eit av desse minste syskena mine, det gjorde de mot meg.’  
· Kan de vere superheltar?  Korleis? (La borna reflektere rundt dette. Viktig å fokusere på at vi kan gjere ein skilnad med små ting i kvardagen. Ikkje skape dårleg samvit, men ha fokus på at vi kan gjere litt kvar dag – slik som kalenderen gjev tips til).  

Lys vaken for verda - Del ut kalenderen 
· Ein superhelt er ein som hjelper andre, og med denne kalenderen som de skal få, kan de vere superheltar heile adventstida medan de tel ned til jul. Bak kvar luke, kvar dag, er det morosame og fine oppgåver der de kan spreie juleglede til folk rundt dykk, lage ting, lære meir om born i andre land og hjelpe dei som treng det aller mest. 
Du kan: 

· Fortelje at alle skal få ein eigen kalender som dei kan ta med heim. 

· Vise fram refleksen og gåvebøssa som høyrer til kalenderen. 

· Fortelje om flaskepanting:  Ein dag i veka kan dei samle panteflasker frå vener, familie og naboar.  Dei pantar flaskene, og legg pengane i bøssa.  Bøssa kan dei ta med og levere ilag med kollekten på julaftan. 

Lys vaken for verda - Superheltar i heile verda. 
· Her kan du vise eit kart over verda (t.d. bruke vedlagt Power Point). 
· Dei landa som er markerte med lilla farge, er dei landa der Kirkens Nødhjelp jobbar. I verda bur det 7,4 milliardar menneske – og her bur også du! Vi bur alle saman i Noreg, og her er det mange superheltar som gjer gode ting for andre.  Du er ein av dei.  Heldigvis finst det superheltar i mange andre land også.  Du skal få møte tre av dei.  Dei bur i Tanzania, Irak og Etiopia. 
· Superheltar i andre land (bilete av borna og tekst på baksida av kalenderen eller i Power Point). 
· Lær swahili:  Agnes, som de høyrde om tidligare, snakkar eit språk som heiter swahili. Det er eit språk som dei snakker i Tanzania og i mange andre land. Lær og sei nokre av dei orda ho brukar: 

· Takk – Asante

· Tusen takk – Asante sana

· Gud – Mungo

· Jesus – Yesu

· Eg er fordi du er - Ubuntu
· Velkomen – Karibu 

· Inga sut / uro – Hakuna Matata

· God jul - Heri ya Krismasi

Superhelt-oppdrag
Viss du vil gje borna ei superhelt-oppgåve alt no, kan det t.d. vere: 

· Å ha ein hemmeleg ven i kveld. I kveld skal vi sove i kyrkja. Det er viktig at vi passar ekstra godt på kvarandre. Difor kan de få ein hemmeleg ven som de skal vise litt spesiell omtanke i kveld og i natt. De må ikkje seie kven den hemmelege venen dykkar er, men vise det ved å vere ekstra snille mot kvarandre. I morgon når vi står opp, skal de fortelje oss andre kven de trur har vore dykkar hemmelege ven. 

· Gje borna ei oppgåve dei skal gjere i løpet av kvelden, som t.d. vere med og førebu feiringa av gudstenesta i morgon. Oppgåvene må du tenkje ut på førehand, og dei kan du dele ut på papir eller gje munnleg medan de er samla. 

· Dei kan vere Lys vakne for verda ved å skrive ei bøn som kan festast på eit bønetre, eller leggjast sentralt i kyrkja slik at dei kan nyttast i gudstenesta i morgon. 
Syngje saman
Her kan de syngje saman. Eit framlegg er å øve på «Tenn lys» og ta med det 5. verset som står trykt på kalenderen og tenne eit lys. 

· Tenn lys:  Nr 25 i Norsk Salmebok 2013 (eller tekst på baksida av kalenderen). Tekst: Eyvind Skeie 1988 
· Jeg er en superhelt (Soulchildren) https://open.spotify.com/user/solseng/playlist/5nw4nbk8YaUWti4BXn7epy
· Solbarn, jordbarn (nr. 26 i Salmeboka)

· Vi er barn av lys og skygge (nr. 504 i Salmeboka)

· Da jeg trengte en neste (nr. 671 i Salmeboka)
Andre oppgåver
Viss du ønskjer å la opplegget prege heile Lys Vaken-samlinga, har vi også framlegg til andre aktivitetar du kan la deg inspirere av: 
· Sjå ein film: T.d. om Den gamle skomakaren av Tolstoj. Tema:  Jesu ord om at det du gjer mot ein av mine minste, gjer du mot meg.

· Lag «verdsmat» til Lys Vaken: https://www.kirkensnodhjelp.no/om-oss/for-kirkene/ressursbank/for-barn/lag-mat-fra-hele-verden/
· Lag stjerner som kan hengjast opp i kyrkja i adventstida. Stjernene kan minne oss om stjerna som viste veg til Jesus og at vi kan vere «stjerner» som er med å lyse opp livet for andre menneske.  Framlegg til oppskrift: http://clara-diedrich.blogspot.no/2012/12/gldelig-1-sndag-i-advent.html og http://starfolds.dk/stjernestrimler/hvordan-fletter-man-julestjerner/
· Rettferds-leik:  Borna kan vere i grupper på 5-6 og skulla dele noko som kan etast (godteri, frukt, kjeks, grønsaker) som ikkje let seg dele likt i gruppa. Sei til dei at dei skal dele rettferdig.  Korleis løyser dei det?  Samtale om det etterpå.  Korleis delte dei, vart alle nøgde, blei det rettferdig?  Kvifor/kvifor ikkje?  Trekkje parallellen ut til rettferd i verda.

Tenn lys og ver Lys Vaken  

Avslutt gjerne med å slå av lyset i rommet, for så å tenne eit lys i globen mens de bed bøner for ei meir rettferdig verd. 

